ԱՊՀ ԳՈՐԾԱԴԻՐ ԿՈՄԻՏԵԻ ԿԱՆՈՆԱԿԱՐԳՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՀԻՄՆԱՎՈՐՈՒՄ ԵՎ ԴՐԱ ԿՆՔՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ 
ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ ԵԶՐԱԿԱՑՈՒԹՅՈՒՆ


«ԱՊՀ գործադիր կոմիտեի կանոնակարգում փոփոխություններ կատարելու մասին» արձանագրության ստորագրման անհրաժեշտությունը պայմանավորված է «ԱՊՀ գործադիր կոմիտեի ղեկավարի պաշտոնի անվանափոխության մասին» ԱՊՀ պետությունների ղեկավարների խորհրդի՝ 2022 թ. դեկտեմբերի 7-ի որոշմամբ:
«ԱՊՀ գործադիր կոմիտեի կանոնակարգում փոփոխություններ կատարելու մասին» արձանագրությունը ենթադրում է նշյալ կանոնակարգում տեխնիկական բնույթի ճշգրտումներ և չի կարող առաջացնել ԱՊՀ գլխավոր քարտուղարի և ԱՊՀ գործադիր կոմիտեի գործառույթների ընդլայնում:
Ս.թ. հոկտեմբերի 13-ի ԱՊՀ պետությունների ղեկավարների խորհրդի նիստին վերոհիշյալ փաստաթուղթը ստորագրվել է Ադրբեջանի Հանրապետության (հատուկ կարծիքով (կցվում է)), Բելառուսի Հանրապետության, Ղազախստանի Հանրապետության, Ղրղզստանի Հանրապետության, Մոլդովայի Հանրապետության, Ռուսաստանի Դաշնության, Տաջիկստանի Հանրապետության և Ուզբեկստանի Հանրապետության կողմից:
Ելնելով վերոնշյալից և «Միջազգային պայմանագրերի մասին» օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «ԱՊՀ գործադիր կոմիտեի կանոնակարգում փոփոխություններ կատարելու մասին» արձանագրության ստորագրումը:

